
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament, 
dwar l-infiltrazzjoni ta' għajnuna tal-UE f'organizzazzjonijiet terroristiċi1

1. Il-fondi tal-UE huma riżorsa vitali għall-objettivi komuni li jkun intlaħaq qbil dwarhom 
tal-politika estera u ta' għajnuna.

2. Partikolarment fi żmien ta' trażżin ekonomiku u tħassib akbar b'rabta mas-sigurtà, huwa 
importanti li jiġi żgurat li l-fondi tal-UE ma jinħlewx jew jiġu abbużati. Dan ikun il-każ 
jekk il-fondi tal-UE jkunu qed jgħaddu, deliberatament jew bi traskuraġni, għal għand l-
organizzazzjonijiet terroristiċi.

3. Il-Qorti Ewropea tal-Awdituri (QEA) u s-Servizz Ewropew għall-Azzjoni Esterna (SEAE) 
huma għaldaqstant mistiedna jissoġġettaw għal skrutinju speċjali lil dawk li jirċievu livelli 
għolja ta' fondi tal-UE, pereżempju l-Awtorità Palestinjana u l-Pakistan, fejn hemm 
suġġeriment ta' evidenza ta' għajnuna għall-attività terroristika.

4. Fejn hemm indikazzjonijiet ta' tali abbuż, il-Kummissjoni mistiedna tiffriża jew tnaqqas 
il-fondi sakemm isiru il-verifiki u jittieħdu l-miżuri ta' kontroll neċessarji.

5. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill, lill-
Kummissjoni u lill-Qorti Ewropea tal-Awdituri.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta dikjarazzjoni tkun iffirmata minn 
maġġoranza tal-Membri kollha tal-Parlament, din tiġi ppubblikata fil-minuti bl-ismijiet tal-firmatarji tagħha u 
tintbagħat lid-destinatarji, mingħajr madankollu ma torbot lill-Parlament.


